
 Daar doen hulle dit weer. Die seniors van Rietvallei het al vanaf Maandag 16 November 

begin aankom. Toe word daar elke dag kopstukke gepraat, koffie gedrink en die heerlikste 

soetigheidjies geeët. 

 Die arme kampeerders wat nog eers hulle staanplek gelde moes verdien het Vrydag 

aangekom. Toe bring hulle sowaar reën saam. So tussen die reënbuie deur het Pieter 

Viljoen die kamp amptelik begin met skriflesing en gebed. Daarna was dit buurmanbraai 

so in die reën.  

Tog baie lekker maar die windjie was maar geniepsig so almal is vroeg binnetoe. Saterdag 

kon almal wat wou, heerlik laat lê. Die bestuur het baie hard gewerk om alles vir 

Saterdagaand reg te kry. Vyfuur was almal teenwoordig vir die pizzeria aand. 

Rudi Britz het die opening waargeneem en daarna is al die trofeë en plaatjies uitgedeel. 

Magda het weggeloop met 4 pryse vir haar Rietstok asook die webwerf. Nog trofees is 

gewen deur Elmarie, Gerda, Tjaart en Tinus en toe was dit sover.  

Elkeen gaan sy eie pizza saamstel. Daar was pizzabasisse, tamatiepasta, pynappel, ham, 

ribbetjie, spek, uie ens ens. Noem dit en dit was daar. Daarvoor ‘n groot dankie aan Jean-

Pierre wat alles voorberei het. Bou jou pizza soos jy daarvan hou en laat hom bak. Heerlik. 

Toe kry ons nog ‘n heerlike nagereg (waaraan Elmarie en Margriet twee dae lank gewerk 

het) en heerlike cappuchinos. Oral hoor jy ‘n gesels en gelag. Almal het hulle gate uit 

geniet. Lekker geslaap met reën op die dak. 



 Sondag môre het Magdaleen ons herinner aan die ware betekenis van Kersfees. ‘n 

Treffende boodskap. Daarna kon ons gaan weglê aan die waatlemoene. 

 En daar is dit alweer die einde van die naweek. Wat ‘n heerlike naweek. Ons wens almal 

‘n Geseënde kersfees en voorspoedige nuwejaar toe. Aan elkeen wat ry, wees versigtig en 

kom veilig terug. Sien julle almal by Tambotie Vreugde. 

Gerda en Jan. 

Sieg en Annatjie Henry en Roekie 

Jan en Gerda Gebied Ere Hoër 

Graad Tjaart 

Pieter, Rudi en Magda 

Toekennings vir – Webwerf 

bydrae, Beste Nuusbrief, 

Nuusbrief met beste 

vordering en Streeks Ere 



 

Huweliksherdenkings 

26/11/2020  Henry en Roekie – 27 Jaar 

04/12/2020  Tjaart en Marietjie – 27 Jaar 

07/12/2020  Jan en Gerda – 52 Jaar 

11/12/2020  Pieter en Elmarie – 49 Jaar 

20/12/2020  Jake en Ina – 56 Jaar 

         

 

 



 

 
 

 
 

Magda Britz 

Aan die einde van hierdie jaar wil ek net 

dankie sê vir al die Kampkommandante en 

elke persoon wat die jaar my so gehelp het 

met al die mooi kampbriewe.  Sonder julle 

sou ek nooit al hierdie toekennings kon kry 

nie. 

Sien julle volgende jaar by Tambotie 

Vreugde. 

Geseënde Kersfees en alles wat mooi is vir 

2021. 


